EUSKALTZAINDIA ETA AURTEN BAI FUNDAZIOAREN
ARTEAN EUSKERA AGERKARIA INFORMATIZATZEKO

HITZARMENA

Batetik, Jose Luis Lizundia Askondo jaunak, Euskaltzaindiako idazkariorde-kudea-
tzaileak, Euskaltzaindiaren izenean, eta bestetik Begofia Azarloza Goiria andreak, Aur-
ten Bai Fundazioko gerenteak, Fundazioaren izenean, honako hau dute adierazten:

Euskaltzaindiak 1919. urte ezkeroz, bere aldizkari ofiziala argitaratzen aritu dela.

Dagoeneko hauetatik zenbait ale agortuak direla, eta beraz, ezinezko zaiela interesa
dutenei eskuratzea. Horrez gain, oso zaila dela horrenbeste liburuki artean bilatu nahi
den zerbait aurkitzea.

Hori dela eta, interesgarri ikusten duela Euskaltzaindiak bere aldizkari osoa infor-
matizatu eta aurkibide desberdinekin antolatzea.

Bestalde, Aurten Bai Fundazioak, EUSKERA agerkaria Euskaltzaindiaren ondarea
dela onartzen duela, eta ondorioz, honako hau dute

ERABAKITZEN

1. Aurten Bai fundazioak Euskera aldizkaria informatizatuko du. Horretarako
Euskera aldizkaria eskaner bidez digitalizatuko du, orrialde guztien irudiak hartuz. On-
doren behar diren aurkibide informatikoak egingo ditu.

Informazio guzti hori baliagarri izateko software berezia garatuko du, eta azkenean
CD-ROM euskarrian argitaratuko.

2. Argitalpena, Euskaltzaindia eta Aurten Bai Fundazioaren izenean egingo da.

3. Eskaltzaindiak erabakiko du, noiz argitaratu eta zenbat aleren informazioa sartu
CD-ROM bakoitzean.



1050 EUSKERA - XLI (2. aldia)

4. Salmentarako prezioa Euskaltzaindia eta Aurten Bai Fundazioak adostasuna-
rekin jarriko dute. Dagoeneko Euskera aldizkariko harpidedun direnentzako erraztasu-
nak eskainiko dira.

S. Salmentarako ohiko diren bide guztiak erabiltzen saiatuko dira, bai Euskal-
tzaindia bera, eta baita ere, Aurten Bai Fundazioa.

6. Sei hilabetero, Erakunde biek, bakoitzaren salmenten berri emango die elkarri,
eta ondoko atalean jarritakoaren arabera kitapena egingo.

7. Salmentaren irabaziak bi erakunderen artean banatuko dira: % 60a Aurten Bai
Fundazioarentzat eta % 40a Euskaltzaindiarentzat.

Eta jarritakoaren adostasuna adierazteko, Bilbon, 1996.eko urriaren 21an izenpe-
tzen dute,

Jose Luis Lizundia, Begoiia Azarloza,
idazkariorde-kudeatzailea Aurten Bai Fundazioko idazkaria



